
Kuze ki Bu Debe Sabe sobri Saúdi Oral

Un bóka saudável é fundamental pa un korpu saudável! Mante bóka saudável pode djuda 
privini kári, perda di denti, duénsas na jenjiva y mau álitu. Un bóka y dentis saudável tanbe ta 
djuda adultus y kriansas kume, fala y suri. Kel-li ta aumenta autokunfiansa y ben istar en jeral.

Módi ki Bu ta Mante Bus Denti Saudável
Pa adultus
Prinsipal kauzas di perda di denti sima nu ta ba ta bedja é duénsas na jenjiva y 
kari dentáriu. Pa mante dentis saudável y djuda privini keda di denti:

• Skova denti y jenjiva ku un skova di denti di serda masiu pelu menus dos 
bes pa dia ku pasta dentrifiku ku fluor.

• Uza fiu dental tudu dia pa linpa entri denti. Si bu ten difikuldadi na uza 
fiu dental, tenta uza porta-fiu dental ô skovas ô palitus interdental (entri 
denti).

• Limita konsumu di lanxis asukaradu duranti dia. Ivita bibidas asukaradu, 
mas si bu toma-s, limita a toma-s apenas djuntu ku rifeison. Skodje águ di 
tornera ku fluor na el, senpri ki pusivel.

• Bai na bu dentista pelu menus un bes pa anu. Mesmu ki bu ka ten denti, 
konsultas regular ku dentista é txeu inportanti pa mante bu bóka saudável 
y pa djobe si tene algun prublema. Un izami oral tanbe pode diteta 
kankru na un fazi inisial ô mezmu antis di el dizinvolve, undi ki el pode ser 
tratadu más fasilmenti 

• Konsulta bu dentista imidiatamenti si bu nota ma denti sta soltu, ta sai 
sangi na óra di skova denti, jenjiva burmedju y intxadu ô kualker otu 
mudansa inkumun.

• Si bu ta uza dentadura, mante-l linpu y dexa bu dentista sabe di kualker 
mudansa na ajusti. Tra dentadura antis di bu bai durmi di noti. Pa sabe 
más sobri módi ki bu ka kuida di bus dentadura, bai na 
health.ri.gov/oral-health/information/older-adults 

Duranti gravides
Konsulta ku bu dentista pelu menus un bes antis di partu. Kuidadus dentáriu é 
siguru y rikumendadu pa un gravides saudável. Ta djuda mante bóka saudável 
y privini prublemas na dentis y jenjivas. Tanbe ta djuda pruteje saúdi di bu 
bebé. Pa sabe más sobri saúdi oral duranti gravides, bai na teethfirstri.org.

Módi ki Bu ta Mante Dentis di bus Fidju Saudável
Pa bebés
Primerus denti di un kriansa é txeu inportanti! Un konsulta sedu na dentista 
pode djuda ivita prublemas y kria bons ábitu. Marka un konsulta na dentista 
pa bu fidju pa si primeru aniversáriu. Dentista ta bai djobe kari na denti y otus 
prublema y ta bai mostra-u modi ki bu debe kuida di denti di bu fidju.

https://health.ri.gov/oral-health/information/older-adults
https://teethfirstri.org/


Un bon nutrison y un alimentason adikuadu tanbe é txeu inpurtanti pa 
dizinvolvimentu di dentis saudável duranti primeru anu di vida di bu bebé.
Pa ivita ki asukar fika na denti di bu bebé:

• Uza apenas leti maternu, fórmula ô águ na mamadera di bu bebé
• Nunka ka bu pui bu bebé pa durmi ku un mamadera ô kes kopinhu ku 

bokinha di txupa
• Linpa denti y jenjiva di bu bebé dispôs di kada mamada

Pa kriansas y adulisentis
• Inxina bu fidju ta skova denti y uza fiu dental.
• Leba bu fidju na dentista dos bes pa anu pa faze linpeza y izamis.
• Fala ku dentista di bu fidju sobri si selantis dentáriu é un bon opson pa el.
• Limita konsumu di lanxis asukaradu duranti dia. Skodje lanxis saudável, 

sima vijitais y simentis salgadu, pa ivita kari dentáriu. Ivita bibidas 
asukaradu, mas si bu toma-s, limita a toma-s apenas djuntu ku rifeison. 
Senpri ki pusivel, skodje águ di tornera ku fluor, pamódi el ta fortalese 
denti.

Pa más dika, bai na teethfirstri.org 

Konsigi Ajuda pa Atxa Kuidadus Dentáriu
É inpurtanti konsigi kuidadus dentáriu ki bu meste. Konsultas rigular na dentista pode djuda mante bu 
bóka saudável y privini prublemas más gravi y karu na denti y jenjiva.

• Pa ajuda na atxa kubertura di sigurus dentáriu y tratamentu dentáriu di grasa ô txeu 
baratu, txoma pa 2-1-1 ô entra en kontaktu ku un klinika dentáriu di redi di siguransa. Kes klinika 
li ta presta kuidadus dentáriu pa rizidentis di Rhode Island ki ten RIte Smiles, Medicaid, sigurus 
privadu ô ki ka ten sigurus. Konsulta health.ri.gov/oral-health/find-dental-care pa un lista di klinikas 
dentáriu di redi di siguransa. Si bu resebe tratamentu médiku na un sentru di saúdi kumunitáriu, 
purgunta si es ta oferese tratamentu dentáriu tanbe.

• Sabe si bu ten sigurus dentáriu atraves di bu trabadju pa bo y bu família. Si bu sigurus 
dentáriu ka sta dispunivel atraves di bu trabadju, sabe módi ki bu pode kunpra kubertura na 
healthsourceri.com/dental. Ten sigurus dentáriu ta torna mutu más fasil pa bu familia konsigi 
sirvisus priventivu y kuidadus, óra ki bu meste.

Torna Saúdi Oral un Prioridadi
Marka un konsulta oral priventivu pa bo y bu familia oji. 
Y lenbra— ábitus saudável ta kumesa di kaza. Bu surizu 
bali pena!
Pa más dikas, bai na health.ri.gov/healthysmiles. 

É inpurtanti konsigi kuidadus di saúdi ki bu meste pa 
bu mante saudável. Si bu tem algun dúvida juridiku 
rilasionadu ku direitos di imigrantes a asesu 
konfidensial a sirvisus di saúdi, txoma pa Dorcas 
International atraves di númeru 401-784-8607.

https://teethfirstri.org/
https://healthsourceri.com/dental/
https://health.ri.gov/oral-health/find-dental-care
https://health.ri.gov/healthysmiles



